
O
que baixo este título
se ofrece forma
parte da tradición

dunha comarca. Son histo-
rias compiladas por Xesús
Pisón, Manuel Lorenzo e
Isaac Ferreira, tres autores
vinculados -alén da súa de-
dicación ao teatro galego-
por un mesmo lugar de na-
cencia, O Valadouro
(provincia de Lugo), ri-
co neste tipo de literatu-
ra popular. Unha litera-
tura vehículo de viven-
cias e fabulacións, reci-
bidas oralmente e por
escrito por transmiso-
res, depositarios e reela-
boradores, que teñen
como punto común o
perteceren ao contexto
cultural desta diócese de
Mondoñedo–Ferrol.

Baixo a denomina-
ción xeral de contos –
unha catalogación difí-
cil dado que as formas
tradicionais non contan
cunha fixación precisa-
os autores incrementan
con esta nova edición
unha parte do seu patri-
monio cultural. Os tres-
centos seis textos -infor-
mativos, chistes, lendas
e contos propiamente
ditos- comparten a for-
ma natural dos relatos
que proveñen dunha tradi-
ción oral e popular que se
valora por ser cristalización

d o
pensar po-

pular que convi-
viu cos habitantes de

Valadouro ao longo da his-
toria e que agora sofre a
ameaza da desaparición.

Os autores
son só recom-
piladores des-
tas historias que
se foron xestan-
do durante sé-
culos. Este
acompañamen-
to histórico, a
convivencia es-
pacial e temporal
entre a narración
e a sociedade é o
que vai configu-
rando a tradición.
O conto está vin-
culado co pobo,
que se cría entre
contos, escoitados
desde a infancia e
que lles contarán
aos seus fillos. A
tradición oral é a
memoria viva desta

e das diferentes co-
munidades e é esa tradi-

ción o punto de partida pa-
ra desatar a maxia das pala-
bras. Algunhas destas his-
torias son un prodixio de
imaxinación popular, ima-
xinación que non sempre é
unha aberración da lóxica,
senón un modo de expre-

sar as sensacións e as emo-
cións máis primixenias da
alma. En tanto, outras, ta-
mén ricas en temas e for-
mas, son mostras vivas da
fidelidade con que a me-
moria colectiva conserva
iso que damos en chamar
sabeduría popular.

Os personaxes repre-
sentan nestas historias fi-
guras arquetípicas que
simbolizan as virtudes e os
defectos dos homes. Pre-
sentes están a vida e a mor-
te desde diversas interpre-
tacións e unha delas é o ca-
rácter tanto pagá como
cristiá, da crenza en apare-
cidos. Os chistes están xe-
rados a través da esaxera-
ción ou deformación cun-
ha actitude burlesca, ás ve-
ces distensiva e outras
abertamente satírica, na
que está presente a Igrexa
como estamento a escanir.
Son correntes tamén os
xuízos xerais, as fixacións
de experiencias, os asertos
expresados con sobriedade
e sinxeleza. Xoias, en defi-
nitiva, que enriquecen o
acervo cultural e literario
dun pobo.

A
través de Edicións Positivas, e dentro da súa co-
lección “Di-versos”, a actriz teatral, escritora,
contacontos... Paula Carballeira –ben coñecida

no mundo da nosa escea por ser integrante de Berro-
bambán e por ter contado historias “de verdade”, “de
mentira” e terlle volto do revés os contos da tradición
oral a miles de alumnas e alumnos dos centros de en-
sino galegos- convida a todos os pequenos, pero ta-
mén aos grandes, a unha viaxe, ao cabo, para todas as
idades, “Contatrás”.

Contatrás: velaí, en-
tón, o título dun pe-
queno libro de sesenta
páxinas e vinte e cinco
poemas ilustrados por
X. Carlos Hidalgo. Xa
desde a primeira páxi-
na do volume inicia-
mos a conta atrás ao
berro de “5.../deixade
que a boca se abra/ que
se abraie/ ieeeeepaie/
4.../ despedídevos dos
demais/dos que que-
dan cos pés na
terra/dos que non sa-
ben que hai paxaros
no aire”. Viaxamos, xa
que logo, cara ao
mundo da imaxina-
ción e dos valores dos
que parte a autora e
que se respiran con
especial recendo nos
poemas: a paz, a xus-
tiza, a solidariedade, a
ecoloxía, o amor á te-
rra na que se vive... Desexa
o lector maior que a viaxe que el
iniciou cara atrás sexa, asemade,
unha viaxe dos máis pequenos cara
adiante porque “se xogamos a ser xigantes/ o
mundo non será tan grande”.

Os poemas están dedicados a temas do gusto in-
fantil: medios de locomoción como o tren, o avión, o
barco, a nave espacial, os contos, os soños, os animais
que falan e se namoran, os nenos “que existen na rea-
lidade e teñen corpo”, aos que , ademais, Paula Carba-
lleira engade novos nomes e horizontes como as terras
africanas en “unha nube gris pasou por Äfrica”, “unha
noite” ou “El”, no que de xeito tan sutil e doce nos trae
a memoria o racismo existente.

Formalmente, estamos diante de composicións
construídas cun ton narrativo, como para sernos con-
tados, sen rima, nos que as figuras máis recorrentes
son as repeticións, e mais as comparacións.

Un libro pois, para iniciarmos, os maiores, unha
Contatrás cara aos mellores sentimentos, na procura,
se cadra, dos desexos, dos soños máis agochados que
nunca deberiamos –nin debemos- perder. Pero unha
traxectoria, un camiñar cara adiante, tamén, desde a
perspectiva da procura de novos horizontes, dunha
esperanza arreo. Unha fermosa ferramenta de traba-
llo, pois, e que non se detén nese xénero da literatura
infantil –que xa mencionamos- senón que mesmo o
transcende toda vez que é quen de interesar a públicos
moi diversos. Tan só fai falta que queiramos regresar á
mellor das inocencias: a aquela que é consciente de si
mesma, que se procura a sí mesma e que desde ela na-
vega en dirección ao ceo, para tocalo “coa puntilña
dos dedos”. Iso si, “por se acaso”, cómprello logo lavar
as mans!

CARBALLEIRA, Paula, Contatrás, Ed. Positivas,
Santiago, 2006, 59 páxinas

A
adolescencia. Un
período de transi-
ción visto desde fó-

ra, un momento crucial na
vida visto desde dentro.
Co paso dos anos esque-
cemos o que foi aquilo,
pero temos que acepta-
lo: tamén as nosas hor-
monas se descontrola-
ron, tamén a nosa sensi-
bilidade estivo colgada
dunha montaña rusa de
emocións e tamén as no-
sas mentes de rapaces su-
friron para asimilar os
cambios que deron curso
ás persoas que hoxe en
día somos. ¿E en que es-
tariamos nós a pensar da-
quela durante todo o día?
¿Lembran? Aceptémolo
dunha vez, pensabamos
sempre no sexo. Dun xei-
to ou doutro, esa era a
nosa gran preocupación,
o código da Vinci que de-
biamos descifrar. Aí tiña-
mos o sexo, esa cousa tan
distinguida e tan natural,
pero tan estraña para nós.
Sabiamos moi pouco do
asunto e ese pouco ade-
mais contáranolo mal
(mamá, deixa de ler isto).

As cousas non cambia-
ron moito. Os adolescen-
tes fanse hoxe as mesmas

p r e -
guntas e te-
ñen os mesmos
medos e dúbidas
que nós tivemos sobre o

uso de méto-
dos anticon-
ceptivos, as
enfermidades
de transmi-
sión sexual, a
masturbación
e outros moi-
tos temas tra-
tados en O
diario vermello
de Flanagan,
un libro pen-
sado para os
mozos que ten
a súa contra-
partida en O
Diario verme-
llo de Carla, es-
crito por
Gemma Lie-
nas e tamén
editado por
Galaxia, diri-
xido ás mozas.
A súa lectura é
máis que reco-
m e n d a b l e ,

pois son dous li-
bros que lles falan aos

adolescentes no seu propio
idioma, cara a cara, sen

omitir ningún aspecto re-
lacionado co sexo, por es-
cabroso que poida parecer.
Trátase dunha mestura de
novela, diario sentimental
e reflexión que fuxe de cal-
quera dogmatismo, pre-
sentando os coñecementos
a través de diálogos, facen-
do así que aparezan dife-
rentes puntos de vista so-
bre cada asunto tratado.
Tamén hai sitio para unha
trama novelada que en-
ganchará a máis dun e un
terceiro bloque de textos
onde se analizan os con-
ceptos e a información.

Falar de sexo non é tan
doado como parece; pero
os Flanagan que lean este
libro descubrirán que só
deste xeito, falándoo sen
inhibicións nin medos, é
como o sexo pasa de ser un
problema a converterse
nun dos aspectos máis en-
riquecedores das nosas vi-
das. Regálello a ese fillo seu
que tanto desconfía de
vostede. Xa me contará.

